
Образец бр.1
План за спроведување

 на проценка на влијание на регулативата
	Наслов на предлог законот:
	Предлог на Закон за изменување и дополнување на Законот за производство и промет на вооружување и воена опрема

	Министерство: 
	Министерство за економија


	Лице за контакт/одговорно лице: 
	Владо Стојанов, Раководител на одделение за наменско производство и одбрамбени подготовки  тел./02-3227-521    е- маил :  vladonamensko@yahoo.com
Дејан Радосављевиќ, Директор на Управата за наменско производство,  тел./02-3214-915 
е- маил :  dejan.radosavljevic@economy.gov.mk
Билјана Д. Стојановска, Државен советник тел./02-3093 491 , е- маил :  biljana.d.stojanovska@economy.gov.mk


	Очекуван датум за усвојување на предлог законот: 
	Влада на РМ – фебруари,  2013
Собрание на РМ –мај, 2013

	Поврзаност со ЕУ Директиви:
	Заедничката позиција на Советот 2003/468/ ЗНБП од 23.06.2003 за контрола на посредувањето во трговијата со оружје

Заедничката позиција на Советот на Европската унија бр. 2008/944/ ЗНБП од 8.12.2008 за дефинирање на заедничките правила за контрола на извозот на воена технологија и опрема


Дел 1: Почетна проценка на влијанието на регулативата и планирање на работата
(Забелешка: овој дел е јавен и ќе се објави во Единствениот електронски регистар на прописи)
А. Почетна проценка на влијанието на регулативата 
1. Кои се главните проблеми?
- потреба да се дефинираат правилата за контрола на извозот на воена технологија и опрема согласно Заедничката позиција на Советот на Европската унија бр. 2008/944/ ЗНБП од 8.12.2008 за контрола на извозот на воена технологија и опрема и Заедничката позиција на Советот на Европската унија бр.2003/468/ ЗНБП за контрола на посредувањето во трговијата со оружјето.  
Република Македонија во 2005 година се придружи кон Заедничката позиција на Советот на Европската унија бр.2003/468/ЗНБП од 23.06.2003  за контрола на посредувањето во трговијата со оружјето и превзема обврска да ги превземе неопходните мерки за усогласување на релевантните национални политики со целите на заедничката позиција..  
Република Македонија во 2010 година се придружи кон Заедничката позиција на Советот бр. 2008/944/ЗНБП од 8.12.2008 за дефинирање на заедничките правила за контрола на извозот на воена технологија и опрема и превзема обврска да ги превземе неопходните мерки за усогласување на релевантните национални политики со целите на заедничката позиција.  
Со предвидените решенија од Законот чие што донесување се предлага ќе се овозможи поставување на високи заеднички стандарди кои што ќе се сметаат за минимум потребни за управување со и за ограничување на трансферот на воена технологија и опрема од страна на сите земји-членки, и да се зајакне размената на релевантни информации во насока на постигнување поголема транспарентност.Исто така, со овие измени ќе се спречи извозот и увозот на воена технологија и опрема која би можела да се употреби за внатрешна репресија или за меѓународна агресија, или да се придонесе за регионална нестабилност.
2. Кои се можните решенија (опции)? Кои регулаторни или нерегулаторни мерки би можеле да се разгледаат?
Како основни решенија, дел од регулаторните мерки се предлага:  
1 решение (опција)
Со овој закон се уредуваат условите за вршењето на производство и промет на вооружување и воена опрема, како дејност од интерес за одбраната и безбедноста на Република Македонија, планирање на производството и прометот; работата на  комисијата за разгледување на барања за добивање дозвола за вршење на извоз-увоз,транзит, брокерски услуги и офсет; вршење на извоз-увоз, транзит, брокеринг и офсет; обврски на трговските друштва и трговци поединци кои се регистрирани да вршат промет; обврски на министерствата и други органи на управата; надзорот; квалитетот на вооружување и воена опрема; заштитата и безбедноста на производството и прометот; односите меѓу носителите на производството и прометот на вооружување и воена опрема и органите на државната управа; како и други прашања значајни за производството, прометот на вооружување и воена опрема.
2 решение (опција)
Република Македонија  ќе ги превземе сите неопходни мерки за контрола на активностите на посредување кои се извршуваат во рамките на нивната територија. Земјите-членки исто така се охрабруваат да го разгледаат контролирањето на активностите на посредување надвор од нивната територија кои ги вршат посредници кои се нивни државјани, престојуваат или имаат седиште на нивната територија. Република Македонија   исто така ќе воспостави јасна правна рамка за законски активности на посредување. 
Активностите на посредување се активности на лица и субјекти кои преговараат или организираат трансакции кои што можат да вклучат трансфер на предмети  од Заедничката листа на воена опрема на ЕУ, за купување, продавање или набавка на производи за ВВО од една земја во која било друга земја, како и  продавање  или купување на производи за ВВО кои се наоѓаат во една земја за нивен пренос во која било друга земја .
Станува збор за следните прекршоци за кои се предлага директно санкционирање без примена на мерка за едукација:
Согласно Резолуцијата 1540 (2004) на Советот за безбедност на ОН , потребно е да се најде ефективен систем на производство и промет на вооружување и воена опрема,  вклучувајќи соодветни закони и регулативи за контрола на извоз, транзит, транзитно отпремање и повторен извоз, како и контроли на обезбедувањето на средства и услуги во врска со таков извоз или транзитно отпремање, како што се финансирањето или транспортирањето кои би можеле да го потпомогнат распространувањето, вклучувајќи и воспоставување на контроли на крајни корисници; и воспоставување и спроведување на соодветни кривични или граѓански казни за повреда на такви закони и регулативи за контрола на извоз.Од универзален интерес е да се осигура придржувањето кон меѓународните заложби и одговорностите на земјите-членки на Обединетите Нации во однос на нераспространувањето на оружје за масовно уништување.  
Заедничката позиција на Советот на Европската унија бр.2003/468/ЗНБП од 23.06.2003 година  е :Стоп на незаконски промет на огнено оружје ,потикнување на програмата на ОН за мало и лесно оружје, потикнување на дискусиите што се во тек во разните меѓународни форуми и размена на информации помеѓу државите членки . 
3. Кои се засегнатите страни кои ќе бидат вклучени во процесот на проценка на влијанието на регулативата?
Министерството за економија, во согласност со Министерството за одбрана, Министерството  за  внатрешни работи  и  Министерството  за надворешни работи.
Б. Планирање на потребната работа за проценка на влијанието на регулативата

1. Кои информации и податоци се веќе достапни?
 Нацрт-записникот од 47-та седница на Владата на Република Македонија, одржана на 21.02.2012 година;  на која МЕ, се задолжува  да предложи измени и дополнувања на Законот за производство и промет на вооружување и воена опрема. 
2. Кои дополнителни информации и податоци треба да се соберат?
- Нема потреба од дополнителни информации.
3. Кој тип и ниво на проценка е потребно (Иницијална или Комплетна проценка на влијание на регулативата – принцип на пропорционална анализа)?
- Иницијална

4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?
- Не
Дел 2: Подетално планирање, вклучително со време и ресурси
(забелешка: овој дел е за интерна употреба на Владата на Република Македонија)
В. Временска рамка

1. Кога ќе започнат активностите за проценка на влијанијата на регулативата?
- Активностите за проценка на влијанието на регулативата се започнати во  април 2012 година.     
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?
-  Не е предвидено вклучување на надворешни консултанти.
3. Кога предлог законот и проценката на влијанието на регулативата ќе бидат поднесени до Генералниот секретаријат

                - февруари  2013 година 
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 
Планирани човечки ресурси:  учество на претставници на  Министерство за економија, Управата за наменско производство, Министерство за внатрешни работи, Министерство за одбрана, Министерство за надворешни работи, во рамки на нивните редовни активности.
      Финансиски ресурси: Во рамките на буџетот на Република Македонија.
